
Seguimos remando.

  

Partido correspondente a 19ª xornada da 2ª Autonómica de Ferrolterra disputado no campo de
San Claudio ante numerosos aficionados de ambos equipos.

  

  

      

  

  San Claudio, Ortigueira, 16 de febreiro de 2014.

  

Aliñacións:

  

  Ortigueira: Soto, Javi, Nini (Rodrigo), Camilo (C), Adrián (Diego), Armada, Aitor, Junior
(Bruno), Josiño, Polo, Pita (Pablo Breijo).

  

Delegado: Rubén Pardo López.

  

Numancia: Carlos, Álvaro, Antón, Bule, Teti (C), Julio (Chapu), Manu, Paulo, Marcelo (Rula),
Jesús (Martín) e Alex Pita (Amenedo).

  

Entrenador: Marcos Amor Roel

Delegado: José Antonio Couce Iglesias

  

Árbitro: D. Miguel Ángel Piñón López amosou cartóns amarelos a Camilo polo Ortigueira e a
Antón polo Numancia.

  

Goles: Bule e Manu.

  

  0 - 1 (DANI BULE) Libre indirecto na área do Ortigueira. Jesús cede o balón a Dani Bule que
supera ó porteiro local cun forte disparo. (minuto 24)

  

0 - 2 (MANU) Falta lateral que envía Manu a escuadra dereita da portería local. Un auténtico
golazo. (minuto 44)

  

  

  

  

CRÓNICA:

  

Tarde anubrada e fría en San Claudio aínda que sen choiva. Precisamente a choiva das
últimas semanas foi a que propiciou que este partido entre dous rivais directos non se poidera
xogar no escenario habitual do equipo local; o campo de Morouzos, tendo que xogarse en San
Claudio; onde un gran número de espectadores de ambos equipos acudiron para ver un partido

que non decepcionou.

  

Na primeira metade, vimos uns 10 primeiros minutos de tanteo entre os dous conxuntos. Co
paso dos minutos o Numancia foi conseguindo o control do partido e tamén as ocasións de
perigo. Manu e Julio avisaban en dous disparos ante a meta local. No minuto 24 o colexiado
sinalaba libre indirecto por unha cesión sobre o porteiro local Roberto Soto. Ese libre indirecto
era aproveitado por Bule para conseguir o 0 - 1. Tivo mais ocasións o Numancia nesta primera
metade de dominio aresán. Pero no foi ata o minuto 44 cando un lanzamento maxistal de falta
obra de Manu establecía o 0 - 2 co que ambos equipos se retiraban ó descanso. Tranquilidade
e ledicia na parroquia numantina; aínda sabendo que tocaría sufrir na segunda metade debido
as ocasións erradas na primeira.

  

No segundo tempo, os locais deron entrada o seu goleador Diego Cañoles, o veloz extremo
Rodri e o poderoso Pablo Breijo. Conseguiron os de Ortegal dominar e levar certo perigo sobre
a portería de Carlos; aínda que os numantinos nunha gran demostración de intensidade,
concentración e sacrificio defendíanse ben ante as embestidas dos locais. Incluso Julio e
Chapu tiveron ocasións para pechar o partido en sendos contraataques pero non houbo
fortuna. Nos últimos 10 minutos o equipo de Ortigueira embotellou de algunha forma o
Numancia con balóns aéreos e xogadas a balón parado. Houbo un pouco de sufrimento na
parroquia numantina; aínda que por sorte os xogadores desprazados a Ortigueira estiveron
hoxe sublimes en tarefas defensivas; despexando os balóns con tal contundencia que algúns
remataban no río anexo ó campo. Cunha merecida vitoria por 0 - 2 remataba o partido.

  

En resumo, gran partido entre dous equipos que están a loitar por alcanzar as primeiras
posicións da 2ª Autonómica. O equipo local non foi capaz de superar a intensidade,
concentración, sacrificio e bo facer do Numancia no día de hoxe; no que sin dúbida foi un dos
mellores partidos, senón o mellor do noso equipo nesta temporada.

  

En definitiva moitas sensacións e noticias positivas para o Numancia despois deste partido.
Ademais da gran imaxe do equipo, destacar tamén a aportación do xogador xuvenil de primeiro
ano Marcelo que tivo unha gran actuación nos 82 minutos que disputou neste esixente partido.
A mellor noticia é que o Numancia ascendeu nesta xornada ata a 4º posición e lidera o grupo
perseguidor dos equipos situados no pódium desta 2ª Autonómica tan igualada; Cedeira,
Rápido de Neda e A Capela.

  

Na vindeira xornada o Numancia recibirá en Prados Vellos o CD As Pontes &quot;B&quot;;

viaxando na seguinte a Neda. Duas novas finais ante rivais directos. Como sabemos, a marxe
de erro para o Numancia e moi pequeno se quere seguir soñando con alcanzar unha das duas
primeiras posicións. Está claro que si vemos un Numancia como o deste partido en Ortigueira
todo pode ser posible. ¡¡¡Toca seguir remando¡¡¡ Agardemos ver a este Numancia o próximo
domingo a partir das 16:30 en Prados Vellos ante o CD As Pontes &quot;B&quot;. Falta fará
esta gran versión do Numancia ante un rival da zona alta; como tamén será indispensable o
apoio da infalible MAREA VERMELLA que hoxe non dubidou en desprazarse ata Ortigueira
para axudar ó equipo.

  

Vémonos o domingo as 16:30 en Prados Vellos¡¡¡ Prohibido faltar¡¡¡

  

¡¡¡XUNTOS PODEMOS¡¡¡

  

O Numancia somos tod@s

  

¡¡¡AUPA NUMANCIA¡¡¡

